 БОХХААБХ-ны Дэд ажлын хэсгийн хуралдааны тойм /2015.11.09/


Байгаль орчин, хүнс, хөдөө аж ахуйн байнгын хорооны 2015 оны 10 дугаар сарын 9-ний өдрийн 08 дугаар тогтоолоор байгуулагдсан Органик хүнсний тухай хуулийн төслийг Улсын Их Хурлын чуулганы болон Байнгын хорооны хэлэлцүүлэгт бэлтгэх үүрэг бүхий дэд ажлын хэсэг 2015 оны 11 дүгээр сарын 9-ний өдрийн 14.40 цагт Төрийн ордны Б танхимд хуралдав. 


Хурлыг ажлын хэсгийн ахлагч, Улсын Их Хурлын гишүүн С.Оюун удирдан явуулж, ажлын дэд хэсгийн гишүүд болох Хүнс, хөдөө аж ахуйн яамны Хүнсний үйлдвэрийн  бодлогын хэрэгжилтийг зохицуулах газрын дарга Ц.Баярмаа, Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын ахлах шинжээч Б.Чулуунцэцэг, Фермерүүдийн холбооны тэргүүн Г.Даваадорж, Монголын Зөгийчдийн нийгэмлэгийн захирал Т.Туяа, Байнгын хорооны ажлын албаны зөвлөх Б.Мөнхцэцэг, референт Ц.Рэнцэнтогтох нар оролцлоо. Хуралдаанаар Органик хүнсний тухай хуулийн төсөлд тусгах саналыг ажлын хэсгийн гишүүдээс авах, дэд ажлын хэсгийг эрх зүйн экспертийн албанаас гаргасан зөвлөмжийн дагуу төслөө  судлан үзэж хуулийн зөрчлийг арилгах саналын томьёолол бэлтгэх, Гадаад хэргийн яамнаас ирүүлсэн бусад орны Органик хүнсний тухай хуулийн талаарх танилцуулах материалтай танилцан төсөлтэй харьцуулан судлах үүрэг даалгаврыг өглөө.  Дэд ажлын хэсэг 7 хоногийн дараа хуралдахаар тогтов.

Хуралдаан 15.30 цагт өндөрлөв. 

БАЙНГЫН ХОРООНЫ АЖЛЫН АЛБА
